
Муниципаль вазыйфаларны, контракт буенча җирле администрация башлыгы вазыйфасын биләүне дәгъвалаучы гражданнар һәм муниципаль вазыйфаларны, контракт буенча җирле администрация башлыгы вазыйфасын биләүче затлар тарафыннан тапшырылган белешмәләрнең дөреслеген һәм тулылыгын тикшерү турында

Татарстан Республикасы ЗАКОНЫ 
 Татарстан Республикасы 

                   Дәүләт Советы тарафыннан

                                   2017 елның 11 июлендә 

                                                                                                                           кабул ителде

(2019 елның 17 июлендәге 60-ТРЗ, 2019 елның 9 декабрендәге 99-ТРЗ номерлы, 

2020 елның 26 декабрендәге 97-ТРЗ номерлы, 2021 елның 5 маендагы 31-ТРЗ номерлы, 2022 елның 18 июнендәге 32-ТРЗ номерлы, 2022 елның 20 декабрендәге 
93-ТРЗ номерлы,  2023 елның 6 апрелендәге 24-ТРЗ номерлы  Татарстан Республикасы законнары редакциясендә)
1 статья. Әлеге Законның җайга салу предметы
          1. Әлеге Законның җайга салу предметы түбәндәгеләрне тикшерү тәртибеннән гыйбарәт:

          1) Татарстан Республикасында муниципаль вазыйфаларны (алга таба – муниципаль вазыйфалар) биләүне дәгъвалаучы гражданнар тарафыннан тапшырылган үз керемнәре, чыгымнары, мөлкәте турында һәм мөлкәти характердагы йөкләмәләре хакында белешмәләрнең, шулай ук хатыннарының (ирләренең) һәм балигъ булмаган балаларының керемнәре, чыгымнары, мөлкәте турында һәм мөлкәти характердагы йөкләмәләре хакында белешмәләрнең (алга  таба – керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләр) дөреслеген һәм тулылыгын;

          2) муниципаль вазыйфаларны биләүче затлар тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләр дөреслеген һәм тулылыгын;
          3) контракт буенча җирле администрация башлыгы вазыйфасын (алга таба – җирле администрация башлыгы вазыйфасы) биләүне дәгъвалаучы гражданнар тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын;

          4) җирле администрация башлыгы вазыйфасын биләүче затлар тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын.
          2. Әлеге Законның гамәлдә булуы Россия Федерациясе норматив хокукый актлары һәм (яисә) Татарстан Республикасы законнары белән керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрне тикшерүне гамәлгә ашыруның башка тәртибе билгеләнгән затларга кагылмый. 

  2 статья. Муниципаль вазыйфаларны, җирле администрация башлыгы вазыйфасын биләүне дәгъвалаучы гражданнар һәм муниципаль вазыйфаларны, җирле администрация башлыгы вазыйфасын биләүче затлар тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын тикшерүнең хокукый нигезе

  Муниципаль вазыйфаларны, җирле администрация башлыгы вазыйфасын биләүне дәгъвалаучы гражданнар һәм муниципаль вазыйфаларны, җирле администрация башлыгы вазыйфасын биләүче затлар тарафыннан тапшырылган  керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын тикшерүнең хокукый нигезен Россия Федерациясе Конституциясе, «Коррупциягә каршы тору турында»                  2008 елның 25 декабрендәге 273-ФЗ номерлы Федераль закон (алга таба – «Коррупциягә каршы тору турында» Федераль закон), «Дәүләт вазыйфаларын биләүче затлар һәм башка затлар чыгымнарының аларның керемнәренә туры килүен тикшереп тору турында» 2012 елның 3 декабрендәге 230-ФЗ номерлы Федераль закон (алга таба – «Дәүләт вазыйфаларын биләүче затлар һәм башка затлар чыгымнарының аларның керемнәренә туры килүен тикшереп тору турында» Федераль закон), Россия Федерациясенең башка норматив хокукый актлары, Татарстан Республикасы Конституциясе, әлеге Закон, Татарстан Республикасының башка законнары тәшкил итә. 

          3 статья. Муниципаль вазыйфаларны, җирле администрация башлыгы вазыйфасын биләүне дәгъвалаучы гражданнар һәм муниципаль вазыйфаларны, җирле администрация башлыгы вазыйфасын биләүче затлар тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын тикшерүне үткәрү турында карар

         Муниципаль вазыйфаларны, җирле администрация башлыгы вазыйфасын биләүне дәгъвалаучы гражданнар һәм муниципаль вазыйфаларны, җирле администрация башлыгы вазыйфасын биләүче затлар тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын тикшерү (алга таба – тикшерү) Татарстан Республикасы Рәисе карары белән гамәлгә ашырыла. Карар муниципаль вазыйфаны, җирле администрация башлыгы вазыйфасын биләүне дәгъвалаучы һәр гражданга яисә муниципаль вазыйфаны, җирле администрация башлыгы вазыйфасын биләүче һәр затка карата аерым кабул ителә һәм язма рәвештә рәсмиләштерелә. (Статья 2023 елның 6 апрелендәге 24-ТРЗ номерлы  Татарстан Республикасы Законы редакциясендә)

4 статья. Тикшерүне үткәрүгә вәкаләтле орган

Тикшерү Татарстан Республикасының коррупциячел һәм башка хокук бозуларны профилактикалау органы тарафыннан гамәлгә ашырыла. 

5 статья. Тикшерүне үткәрү турында карар кабул итү өчен нигезләр

          1. Тикшерүне үткәрү турында карар кабул итү өчен, әлеге статьяның                      2 өлешендә билгеләнгән очраклардан тыш, түбәндәгеләр тарафыннан язма рәвештә бирелгән җитәрлек мәгълүмат нигез булып тора:

          1) хокук саклау органнары, башка дәүләт органнары, җирле үзидарә органнары һәм аларның вазыйфаи затлары;

          2) Татарстан Республикасының коррупциячел һәм башка хокук бозуларны профилактикалау органы; 

          3) җирле үзидарә органнары кадрлар хезмәтләренең коррупциячел һәм башка хокук бозуларны профилактикалау бүлекчәләре хезмәткәрләре йә күрсәтелгән органнарның  коррупциячел һәм башка хокук бозуларны профилактикалау эше өчен җаваплы вазыйфаи затлары;

          4) сәяси партияләрнең даими эшләүче җитәкче органнары, сәяси партияләрнең төбәк яисә җирле бүлекләре, шулай ук закон нигезендә теркәлгән, сәяси партияләр булмаган иҗтимагый берләшмәләр;

          5) Россия Федерациясе Иҗтимагый палатасы, Татарстан Республикасы Иҗтимагый палатасы, тиешле муниципаль берәмлектә төзелгән иҗтимагый совет;

6) массакүләм мәгълүмат чаралары. 

          2. Муниципаль вазыйфаны, җирле администрация башлыгы вазыйфасын биләүче зат чыгымнарын, шулай ук аның хатыны (ире) һәм балигъ булмаган балалары чыгымнарын тикшереп торуны гамәлгә ашыру турында карар кабул итү өчен әлеге зат, аның хатыны (ире) һәм (яисә) балигъ булмаган балалары тарафыннан хисап чоры дәвамында  җир кишәрлеге, башка күчемсез мөлкәт объекты, транспорт чарасы, кыйммәтле кәгазьләр (оешмаларның устав (тупланма) капиталларында катнашу өлешләре, пайлар), цифрлы финанс активлары, цифрлы валюта сатып алу буенча әлеге затның һәм аның хатынының (иренең) хисап чорына кадәрге соңгы өч елдагы гомуми кеременнән арткан гомуми суммага алыш-бирешләр (алыш-биреш) башкарылу  турында җитәрлек мәгълүмат нигез булып тора. Күрсәтелгән мәгълүмат язма рәвештә «Дәүләт вазыйфаларын биләүче затлар һәм башка затлар чыгымнарының аларның керемнәренә туры килүен тикшереп тору турында» Федераль законның 4 статьясындагы 1 өлешендә күрсәтелгән органнар, оешмалар һәм (яисә) вазыйфаи затлар тарафыннан бирелергә мөмкин. (2 өлеш 
2020 елның 26 декабрендәге 97-ТРЗ номерлы, 2022 елның 18 июнендәге 32-ТРЗ номерлы Татарстан Республикасы законнары редакциясендә)


3. Аноним характердагы мәгълүмат тикшерү өчен нигез була алмый.
6 статья. Тикшерүне үткәрү срогы


Тикшерү аны уздыру турында карар кабул ителгән көннән алып 60 көннән дә артыграк булмаган срокта үткәрелә. Күрсәтелгән срок Татарстан Республикасы Рәисе тарафыннан 90 көнгә кадәр озайтылырга мөмкин. (Статья 2023 елның 6 апрелендәге 24-ТРЗ номерлы  Татарстан Республикасы Законы редакциясендә)

7 статья. Тикшерүне үткәрү рәвешләре
          1. Татарстан Республикасының коррупциячел һәм башка хокук бозуларны профилактикалау органы тикшерүне түбәндәгечә үткәрә:

1) мөстәкыйль;

          2) оператив эшчәнлек һәм эзләү эшчәнлеген башкаруга вәкаләтле федераль башкарма хакимият органнарына, кредит оешмаларына, салым органнарына, күчемсез мөлкәткә хокукларны һәм аның белән алыш-бирешләрне дәүләт теркәвенә алучы органнарга һәм цифрлы финанс активлары чыгарыла торган мәгълүмат системалары операторларына гарызнамә җибәрү турында әлеге Законда билгеләнгән тәртиптә тәкъдимнәр кертү юлы белән. (2 пункт 2021 елның 5 маендагы 31 -ТРЗ номерлы Татарстан Республикасы Законы редакциясендә)
          2. Татарстан Республикасының коррупциячел һәм башка хокук бозуларны профилактикалау органының вазыйфаи затлары тикшерү үткәргәндә түбәндәгеләргә хокуклы:

          1) муниципаль вазыйфалар, җирле администрация башлыгы вазыйфасын биләүче затлар тарафыннан чикләүләрнең һәм тыюларның, мәнфәгатьләр конфликтын булдырмау яисә җайга салу турында таләпләрнең үтәлешен, аларның   «Коррупциягә каршы тору турында» Федераль законда, башка федераль законнарда һәм башка норматив хокукый актларда билгеләнгән вазыйфаи бурычларны (алга таба – билгеләнгән чикләүләр) үтәүләрен тикшерергә;
2) муниципаль вазыйфаны, җирле администрация башлыгы вазыйфасын биләүне дәгъвалаучы граждан, муниципаль вазыйфаны, җирле администрация башлыгы вазыйфасын биләүче зат тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрне һәм тикшерү материалларына өстәлә торган өстәмә материалларны өйрәнергә һәм анализларга (шул исәптән «Посейдон» коррупциягә каршы көрәш өлкәсендә дәүләт мәгълүмат системасыннан файдаланып); (2 пункт 2022 елның 20 декабрендәге 
93-ТРЗ номерлы Татарстан Республикасы Законы редакциясендә)
          3) муниципаль вазыйфаны, җирле администрация башлыгы вазыйфасын биләүне дәгъвалаучы гражданнан, муниципаль вазыйфаны, җирле администрация башлыгы вазыйфасын биләүче заттан ул тапшырган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләр буенча; муниципаль вазыйфаны, җирле администрация башлыгы вазыйфасын биләүче заттан аның билгеләнгән чикләүләрне үтәве мәсьәләсе, шулай ук тикшерү материаллары буенча аңлатмалар алырга; 


4) муниципаль вазыйфаны, җирле администрация башлыгы вазыйфасын биләүне дәгъвалаучы гражданның, муниципаль вазыйфаны, җирле администрация башлыгы вазыйфасын биләүче затның, шулай ук аларның хатыннарының (ирләренең) һәм балигъ булмаган балаларының керемнәре, чыгымнары, мөлкәте турында һәм мөлкәти характердагы йөкләмәләре хакында; муниципаль вазыйфаны, җирле администрация башлыгы вазыйфасын биләүче затның билгеләнгән чикләүләрне үтәве турында үзләрендә булган белешмәләрне сорап Россия Федерациясе прокуратурасы органнарына, Россия Федерациясе Тикшерү комитетының тикшерү органнарына, башка федераль дәүләт органнарына, Татарстан Республикасы дәүләт органнарына, Россия Федерациясенең башка субъектлары дәүләт органнарына, федераль дәүләт хакимияте органнарының территориаль органнарына, муниципаль органнарга, оешмаларга һәм иҗтимагый берләшмәләргә билгеләнгән тәртиптә гарызнамәләр (кредит оешмаларына, салым органнарына, күчемсез мөлкәткә хокукларны һәм аның белән алыш-бирешләрне дәүләт теркәвенә алучы органнарга һәм цифрлы финанс активлары чыгарыла торган мәгълүмат системалары операторларына гарызнамәләрдән, шулай ук оператив эшчәнлеккә һәм эзләү эшчәнлегенә яисә аның нәтиҗәләренә кагылышлы гарызнамәләрдән тыш) җибәрергә (шул исәптән «Посейдон» коррупциягә каршы көрәш өлкәсендә дәүләт мәгълүмат системасыннан файдаланып); (4 пункт 2021 елның 5 маендагы  31-ТРЗ номерлы, 2022 елның 20 декабрендәге 93-ТРЗ номерлы Татарстан Республикасы законнары редакциясендә)
          5) физик затлардан, аларның ризалыгы белән, белешмәләр җыярга һәм мәгълүмат алырга.

          3. Татарстан Республикасының коррупциячел һәм башка хокук бозуларны профилактикалау органы муниципаль вазыйфаны, җирле администрация башлыгы вазыйфасын биләүче зат чыгымнарын, шулай ук аның хатыны (ире) һәм балигъ булмаган балалары чыгымнарын тикшереп торуны гамәлгә ашырганда «Дәүләт вазыйфаларын биләүче затлар һәм башка затлар чыгымнарының аларның керемнәренә туры килүен тикшереп тору турында» Федераль законда билгеләнгән хокуклардан файдалана, бурычларны башкара. (3 өлеш 2019 елның 17 июлендәге              60-ТРЗ номерлы Татарстан Республикасы Законы редакциясендә)
 4. Татарстан Республикасының коррупциячел һәм башка хокук бозуларны профилактикалау органы «Аерым категориядәге затларга Россия Федерациясе территориясеннән читтә урнашкан чит ил банкларында счетлар (кертемнәр) ачуны һәм булдыруны, акчалар һәм кыйммәтле әйберләр саклауны, чит ил финанс инструментларына ия булуны һәм (яисә) алардан файдалануны тыю турында»             2013 елның 7 маендагы 79-ФЗ номерлы Федераль законның 2 статьясындагы                         1 өлешенең 1 пунктындагы «з» пунктчасында, 11 пунктында (алга таба – «Аерым категориядәге затларга Россия Федерациясе территориясеннән читтә урнашкан чит ил банкларында счетлар (кертемнәр) ачуны һәм булдыруны, акчалар һәм кыйммәтле әйберләр саклауны, чит ил финанс инструментларына ия булуны һәм (яисә) алардан файдалануны тыю турында» Федераль закон) күрсәтелгән затның, аның хатынының (иренең) һәм балигъ булмаган балаларының, шулай ук федераль законнарда каралган очракларда башка затларның Россия Федерациясе территориясеннән читтә урнашкан чит ил банкларында счетлар (кертемнәр) ачуны һәм булдыруны, акчалар һәм кыйммәтле әйберләр саклауны, чит ил финанс инструментларына ия булуны һәм (яисә) алардан файдалануны тыюны үтәүләрен тикшереп торуны гамәлгә ашырганда әлеге Федераль законда билгеләнгән хокуклардан файдалана, бурычларны башкара. (4 өлеш 2019 елның 17 июлендәге 60-ТРЗ номерлы Татарстан Республикасы Законы белән кертелде)
8 статья. Гарызнамәләрнең эчтәлеге һәм аларны җибәрү тәртибе
1. Әлеге Законның 7 статьясындагы 2 өлешенең 4 пунктында каралган гарызнамәдә түбәндәгеләр күрсәтелә:

1)  гарызнамә җибәрелә торган дәүләт органы яисә оешма җитәкчесенең фамилиясе, исеме, атасының исеме;

2)  гарызнамә җибәрү нигезләнә торган норматив хокукый акт һәм тикшерүне үткәрү турындагы карар хакында белешмәләр;

3)  керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләре тикшерелә торган муниципаль вазыйфаны, җирле администрация башлыгы вазыйфасын биләүне дәгъвалаучы гражданның, муниципаль вазыйфаны, җирле администрация башлыгы вазыйфасын биләүче затның, шулай ук аларның хатыннарының (ирләренең) һәм балигъ булмаган балаларының; билгеләнгән чикләүләрне үтәмәве турында белешмәләр булган муниципаль вазыйфаны, җирле администрация башлыгы вазыйфасын биләүче затның фамилиясе, исеме, атасының исеме, туу датасы һәм урыны, теркәлү, яшәү һәм (яисә) булу урыны, вазыйфасы һәм эш (хезмәт) урыны, шәхесен таныклаучы документның төре һәм реквизитлары; 
4) тикшерелергә тиешле белешмәләрнең эчтәлеге һәм күләме;

5) соратылган белешмәләрне тапшыру срогы;

6) гарызнамә әзерләгән вазыйфаи затның фамилиясе, инициаллары һәм телефон номеры;

7) салым түләүченең идентификация номеры;

8) кирәкле башка белешмәләр.
          2. Тикшерүне үткәргәндә оператив чаралар һәм эзләү чаралары үткәрү, кредит оешмаларына, салым органнарына, күчемсез мөлкәткә хокукларны һәм аның белән алыш-бирешләрне дәүләт теркәвенә алучы органнарга һәм цифрлы финанс активлары чыгарыла торган мәгълүмат системалары операторларына гарызнамәләр җибәрү зарурлыгы барлыкка килгән очракта, Татарстан Республикасының коррупциячел һәм башка хокук бозуларны профилактикалау органы җитәкчесе тиешле гарызнамә җибәрү турында Татарстан Республикасы Рәисенә тәкъдим кертә. (2 өлеш 2021 елның 5 маендагы 31-ТРЗ номерлы, 2023 елның 6 апрелендәге 
24-ТРЗ номерлы  Татарстан Республикасы законнары редакциясендә)
3. Оператив эшчәнлеккә һәм эзләү эшчәнлегенә яисә аның нәтиҗәләренә кагылышлы гарызнамәләр Татарстан Республикасы Рәисе тарафыннан җибәрелә. Кредит оешмаларына, салым органнарына, күчемсез мөлкәткә хокукларны һәм аның белән алыш-бирешләрне дәүләт теркәвенә алучы органнарга һәм цифрлы финанс активлары чыгарыла торган мәгълүмат системалары операторларына гарызнамәләр Татарстан Республикасы Рәисе тарафыннан йә, законнарда каралган очракларда, ул вәкаләт биргән вазыйфаи зат тарафыннан җибәрелә (шул исәптән «Посейдон» коррупциягә каршы көрәш өлкәсендә дәүләт мәгълүмат системасыннан файдаланып). (3 өлеш 2021 елның 5 маендагы  31-ТРЗ номерлы, 2022 елның 20 декабрендәге 93-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)
9 статья. Гарызнамәләрне үтәү тәртибе

Гарызнамә килгән дәүләт органнары, җирле үзидарә органнары, оешмалар һәм иҗтимагый берләшмәләр җитәкчеләре федераль законнар һәм Россия Федерациясенең башка норматив хокукый актлары нигезендә гарызнамәне үтәүне оештыра һәм сорала торган мәгълүматны бирә.


10 статья. Тикшерүне үткәрү тәртибе

          1. Муниципаль вазыйфаны, җирле администрация башлыгы вазыйфасын биләүне дәгъвалаучы граждан һәм муниципаль вазыйфаны, җирле администрация башлыгы вазыйфасын биләүче зат түбәндәгеләргә хокуклы:

          1) тикшерү барышында; әлеге статьяның 2 өлешендәге 2 пунктында күрсәтелгән мәсьәләләр буенча; тикшерү нәтиҗәләре буенча язмача аңлатмалар бирергә;

          2) өстәмә материаллар тапшырырга һәм алар буенча язмача аңлатмалар бирергә;

          3) Татарстан Республикасының коррупциячел һәм башка хокук бозуларны профилактикалау органына әлеге статьяның 2 өлешендәге 2 пунктында күрсәтелгән мәсьәләләр буенча үзе белән әңгәмә үткәрү турында һичшиксез канәгатьләндерелергә тиешле үтенечнамә белән мөрәҗәгать итәргә;

          4) законнарда билгеләнгән башка хокуклардан файдаланырга.

2. Тикшерүне үткәргәндә Татарстан Республикасының коррупциячел һәм башка хокук бозуларны профилактикалау органы түбәндәгеләрне башкара:
1) тиешле карарны алган көннән алып ике эш көне эчендә муниципаль вазыйфаны, җирле администрация башлыгы вазыйфасын биләүне дәгъвалаучы гражданга яисә муниципаль вазыйфаны, җирле администрация башлыгы вазыйфасын биләүче затка аңа карата тикшерү башлану турында язма рәвештә хәбәр итә;
2) муниципаль вазыйфаны, җирле администрация башлыгы вазыйфасын биләүне дәгъвалаучы граждан яисә муниципаль вазыйфаны, җирле администрация башлыгы вазыйфасын биләүче зат мөрәҗәгать иткән очракта, күрсәтелгән гражданның яисә затның мөрәҗәгате алынганнан соң җиде эш көне эчендә, ә нигезле сәбәп булганда аның белән килештерелгән вакытта шушы граждан яисә зат белән әңгәмә үткәрә, аның барышында аңа нинди белешмәләр һәм билгеләнгән нинди чикләүләрне, хезмәт тәртибенә карата куелган таләпләрне үтәү тикшерелергә тиешлеге турында мәгълүмат бирелергә тиеш.

3. Тикшерү тәмамланганнан соң Татарстан Республикасының коррупциячел һәм башка хокук бозуларны профилактикалау органы муниципаль вазыйфаны, җирле администрация башлыгы вазыйфасын биләүне дәгъвалаучы гражданны яисә муниципаль вазыйфаны, җирле администрация башлыгы вазыйфасын биләүче затны, Россия Федерациясенең дәүләт сере турындагы законнарын үтәп, тикшерү нәтиҗәләре белән таныштырырга тиеш.

4. Әлеге статьяның 1 өлешендә күрсәтелгән аңлатмалар тикшерү материалларына теркәп куела.

5. Законнарда каралган очракларда, муниципаль вазыйфаны, җирле администрация башлыгы вазыйфасын биләүче зат тикшерү вакытына аны үткәрү турында карар кабул ителгән көннән алып 60 көннән дә артык булмаган вакытка биләгән вазыйфасыннан читләштерелергә мөмкин. Күрсәтелгән срок Татарстан Республикасы Рәисе карары белән 90 көнгә кадәр озайтылырга мөмкин. Муниципаль вазыйфаны, җирле администрация башлыгы вазыйфасын биләүче затны биләгән вазыйфасыннан читләштерү чорына ул биләгән вазыйфа буенча акчалата түләү саклана. (5 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
6. Тикшерү нәтиҗәләре буенча Татарстан Республикасының коррупциячел һәм башка хокук бозуларны профилактикалау органы Татарстан Республикасы Рәисенә, шулай ук аның белән килештереп муниципаль вазыйфага, җирле администрация башлыгы вазыйфасына гражданны билгеләп куярга (сайлап куярга, расларга), билгеләп куюга (сайлап куюга, раслауга) тәкъдим итәргә вәкаләтле яисә муниципаль вазыйфаны, җирле администрация башлыгы вазыйфасын биләүче затны тиешле муниципаль вазыйфага, җирле администрация башлыгы вазыйфасына билгеләп куйган (сайлап куйган, раслаган) вазыйфаи затка, (җирле үзидарә органына) доклад җибәрә, анда түбәндәге тәкъдимнәрнең берсе булырга тиеш: (беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
1) гражданны муниципаль вазыйфага, җирле администрация башлыгы вазыйфасына билгеләп кую (сайлап кую, раслау), билгеләп куюга (сайлап куюга, раслауга) тәкъдим итү турында;

2) гражданны муниципаль вазыйфага, җирле администрация башлыгы вазыйфасына билгеләп куюдан (сайлап куюдан, раслаудан), билгеләп куюга (сайлап куюга, раслауга) тәкъдим итүдән баш тарту хакында;

3) муниципаль вазыйфаны, җирле администрация башлыгы вазыйфасын биләүче затка карата юридик җаваплылык чараларын күрүгә нигезләр булмавы турында;

4) муниципаль вазыйфаны, җирле администрация башлыгы вазыйфасын биләүче затка карата федераль законнар һәм әлеге Закон нигезендә юридик җаваплылык чараларын күрү хакында;

5) тикшерү материалларын Татарстан Республикасында коррупциягә каршы тору эшен координацияләү комиссиясенә тапшыру турында.

7. Россия Федерациясенең коррупциягә каршы тору турындагы законнары нигезендә депутат, җирле үзидарәнең сайланулы органы әгъзасы, җирле үзидарәнең сайланулы вазыйфаи заты тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын тикшерү нәтиҗәсендә «Коррупциягә каршы тору турында» Федераль законда, «Дәүләт вазыйфаларын биләүче затлар һәм башка затлар чыгымнарының аларның керемнәренә туры килүен тикшереп тору турында» Федераль законда, «Аерым категориядәге затларга Россия Федерациясе территориясеннән читтә урнашкан чит ил банкларында счетлар (кертемнәр) ачуны һәм булдыруны, акчалар һәм кыйммәтле әйберләр саклауны, чит ил финанс инструментларына ия булуны һәм (яисә) алардан файдалануны тыю турында» Федераль законда» билгеләнгән чикләүләрне, тыюларны үтәмәү, бурычларны башкармау фактлары ачыкланганда, Татарстан Республикасы Рәисе депутатның, җирле үзидарәнең сайланулы органы әгъзасының, җирле үзидарәнең сайланулы вазыйфаи затының вәкаләтләрен вакытыннан алда туктату яисә күрсәтелгән затларга карата башка җаваплылык чаралары күрү турында гариза белән тиешле карар кабул итәргә вәкаләтле җирле үзидарә органына яисә судка мөрәҗәгать итә. (7 өлеш 2019 елның 17 июлендәге 60-ТРЗ, 2019 елның 9 декабрендәге 99-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)
71. Керемнәре, чыгымнары, мөлкәте һәм мөлкәти характердагы йөкләмәләре турында дөрес булмаган яисә тулы булмаган белешмәләр тапшырган депутатка, җирле үзидарәнең сайланулы органы әгъзасына, җирле үзидарәнең сайланулы вазыйфаи затына, әлеге белешмәләрне бозып күрсәтү зур әһәмияткә ия булмаганда, түбәндәге җаваплылык чаралары каралырга мөмкин:

1) кисәтү;

2) депутатны, җирле үзидарәнең сайланулы органы әгъзасын, вәкаләтләре чоры тәмамланганчы муниципаль берәмлекнең вәкиллекле органында, җирле үзидарәнең сайланулы органында вазыйфа биләү хокукын бетереп, муниципаль берәмлекнең вәкиллекле органындагы, җирле үзидарәнең сайланулы органындагы вазыйфасыннан азат итү;

3) вәкаләтләре чоры тәмамланганчы даими нигездә вәкаләтләр башкару хокукын бетереп, даими нигездә вәкаләтләр башкарудан азат итү;

4) вәкаләтләре чоры тәмамланганчы муниципаль берәмлекнең вәкаләтле  органында, җирле үзидарәнең сайланулы органында вазыйфа биләүне тыю;

5) вәкаләтләре чоры тәмамланганчы даими нигездә вәкаләтләр башкаруны тыю.
(71 өлеш 2019 елның 9 декабрендәге 99-ТРЗ номерлы Татарстан Республикасы Законы белән кертелде)
72. Татарстан Республикасы Рәисенең әлеге статьяның 71 өлешендә каралган җаваплылык чаралары (алга таба – җаваплылык чаралары) күрү турындагы гаризасы әлеге җаваплылык чараларын күрү турында карар кабул итәргә вәкаләтле җирле үзидарә органы тарафыннан әлеге органга шундый гариза кергән көннән алып 30 көннән дә соңга калмыйча карала. Җаваплылык чаралары күрү турында карар кабул итәргә вәкаләтле җирле үзидарә органының  төп эш рәвеше сессияләрдән гыйбарәт булса һәм  Татарстан Республикасы Рәисенең җаваплылык чаралары күрү турындагы гаризасы сессияләр арасындагы чорда кергән булса, әлеге гариза кергән көненнән алып өч айдан да соңга калмыйча карала. Татарстан Республикасы Рәисе гаризасын карау нәтиҗәләре буенча җаваплылык чарасы күрү турында йә җаваплылык чарасын күрүдән баш тарту хакында карар кабул ителә. (беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
Хисап чорында керемнәре, чыгымнары, мөлкәте һәм мөлкәти характердагы йөкләмәләре турында  дөрес булмаган яисә тулы булмаган белешмәләр тапшырган өчен бер генә төрле җаваплылык чарасы күрелергә мөмкин.

Керемнәре, чыгымнары, мөлкәте һәм мөлкәти характердагы йөкләмәләре турында  дөрес булмаган яисә тулы булмаган белешмәләр тапшырган депутатка, җирле үзидарәнең сайланулы органы әгъзасына, җирле үзидарәнең сайланулы вазыйфаи затына аңа карата җаваплылык чаралары күрү турындагы мәсьәләне карау хакында әлеге затка җаваплылык чаралары күрү турында карар кабул итәргә вәкаләтле орган тарафыннан аңа карата күрсәтелгән чаралар күрү турындагы мәсьәләне карау датасына кадәр кимендә биш эш көне кала язмача хәбәр ителә.

Җаваплылык чарасы күрү турында карарда коррупциячел хокук бозу, депутат, җирле үзидарәнең сайланулы органы әгъзасы, җирле үзидарәнең сайланулы вазыйфаи заты тарафыннан бозылган норматив хокукый актлар нигезләмәләре, Россия Федерациясе законнарында күрсәтелгән тәртиптә карарга шикаять белдерү хокукы күрсәтелергә тиеш.

Җаваплылык чарасы күрүдән баш тарту турындагы карарда мондый баш тартуның дәлилләнгән нигезе күрсәтелергә тиеш.

Җаваплылык чарасы күрү турындагы яисә җаваплылык чарасы күрүдән баш тарту хакындагы карарның күчермәләре кабул ителгән көненнән алып биш эш көне эчендә, алынуы турында имза куелып, депутатка, җирле үзидарәнең сайланулы органы әгъзасына, җирле үзидарәнең сайланулы вазыйфаи затына тапшырыла йә тапшырылуы турында хәбәр ителә торган хат белән почта аша җибәрелә, шулай ук Татарстан Республикасы Рәисенә җибәрелә. (алтынчы абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
Җаваплылык чарасы күрү турындагы яисә җаваплылык чарасы күрүдән баш тарту хакындагы карарга Россия Федерациясе законнарында билгеләнгән тәртиптә шикаять белдерелергә мөмкин.

Депутатка, җирле үзидарәнең сайланулы органы әгъзасына, җирле үзидарәнең сайланулы вазыйфаи затына карата җаваплылык чаралары күрү турында карар кабул итү тәртибе, әлеге статья нигезләмәләрен истә тотып, муниципаль хокукый акт белән билгеләнә.
(72 өлеш 2019 елның 9 декабрендәге 99-ТРЗ номерлы Татарстан Республикасы Законы белән кертелде)
8. Әлеге статьяның 7 өлешендә күрсәтелмәгән муниципаль вазыйфаны, шулай ук җирле администрация башлыгы вазыйфасын биләүче зат тарафыннан тапшырылган керемнәр, чыгымнар, мөлкәт турында һәм мөлкәти характердагы йөкләмәләр хакында белешмәләрнең дөреслеген һәм тулылыгын тикшерү нәтиҗәсендә аның тарафыннан «Коррупциягә каршы тору турында» Федераль законда, «Дәүләт вазыйфаларын биләүче затлар һәм башка затлар чыгымнарының аларның керемнәренә туры килүен тикшереп тору турында» Федераль законда, «Аерым категориядәге затларга Россия Федерациясе территориясеннән читтә урнашкан чит ил банкларында счетлар (кертемнәр) ачуны һәм булдыруны, акчалар һәм кыйммәтле әйберләр саклауны, чит ил финанс инструментларына ия булуны һәм (яисә) алардан файдалануны тыю турында» Федераль законда билгеләнгән чикләүләрне, тыюларны үтәмәү, бурычларны башкармау фактлары ачыкланганда, Татарстан Республикасы Рәисе муниципаль вазыйфаны, җирле администрация башлыгы вазыйфасын биләүче затның вәкаләтләрен вакытыннан алда туктату яисә аңа карата башка дисциплинар җәза куллану турында гариза белән тиешле карар кабул итәргә вәкаләтле җирле үзидарә органына яисә судка мөрәҗәгать итә. (8 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
9. Тикшерү барышында җинаять яисә административ хокук бозу билгеләре булуны күрсәтә торган хәлләр ачыкланганда, бу хакта материаллар аларның компетенцияләренә карап дәүләт органнарына бирелә.

10. Татарстан Республикасының коррупциячел һәм башка хокук бозуларны профилактикалау органы, Татарстан Республикасы Рәисе белән язмача килештереп, персональ белешмәләр һәм дәүләт сере турындагы Россия Федерациясе законнарын үтәп, бер үк вакытта аңа карата тикшерү үткәрелгән гражданга яисә затка хәбәр итеп, тикшерү нәтиҗәләре турында белешмәләрне тикшерүне үткәрүгә нигез булган мәгълүмат биргән эчке эшләр органнарына, башка дәүләт органнарына, җирле үзидарә органнарына һәм аларның вазыйфаи затларына, сәяси партияләрнең даими эшләүче җитәкче органнарына, сәяси партияләрнең төбәк яисә җирле бүлекләренә, шулай ук закон нигезендә теркәлгән, сәяси партияләр булмаган иҗтимагый берләшмәләргә, Россия Федерациясе Иҗтимагый палатасына, Татарстан Республикасы Иҗтимагый палатасына, тиешле муниципаль берәмлектә төзелгән иҗтимагый советка бирә. (10 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
11. Тикшерү материаллары Татарстан Республикасының коррупциячел һәм башка хокук бозуларны профилактикалау органында ул тәмамланган көннән алып өч ел дәвамында саклана, шуннан соң архивка тапшырыла.

11 статья. Әлеге Законның үз көченә керүе

Әлеге Закон рәсми басылып чыккан көненнән соң 10 көн узгач үз көченә керә.

